
				এই পাতাটির মুদ্রণ সংশোধন করা প্রয়োজন। 
মুখবন্ধের কারণ কি ? See
সোৎসুকে জোহের জিজ্ঞাসা করিল, “তঁহার অনুকূলে কি কোন প্ৰমাণই নাই ? তিনি কি নিজের উদ্ধারের জন্য আপনার নিকটে কোন কথাই প্রকাশ করেন নাই ? আত্মরক্ষায় তিনি কি এমনই উদাসীন ?”
উকীল বাবু বলিলেন, “তাহার অনুকুলে একটা প্ৰমাণ পাওয়া যাইতেছে-এখন তাহা সপ্ৰমাণ করা চাই। মজিদের মুখে শুনিলাম, যে ছুরিখানি তাহার বাসায় পাওয়া গিয়াছে, তাহা সে মনিরুদ্দীনের বাড়ীতে দিলাজানের নিকট হইতে কাড়িয়া লইয়াছিল। তাহার পর নিজের বাসায় আনিয়া টেবিলের উপরে সেই ছুরিখানা ফেলিয়া রাখে ; কিন্তু ছবির পাশে কে তাহা তুলিয়া রাখিয়াছিল, তাহা মজিদ নিজে জানে না। তাহার অনুমান বাড়ীওয়ালীই ঘর পরিষ্কার করিতে আসিবার সময়ে ছুরিখানা ছবির পাশে তুলিয়া রাখিয়া থাকিবে ।” 张
জোহের বলিল, “তাহা হইলে এখন একবার তাহা আপনাকে সন্ধান করিয়া দেখিতে হইবে। আপনি হামিদার সহিত একবার
দেখা করুন।”-
উকীল বাবু বলিলেন, “দেখা ত করিবাই; কিন্তু কাজে কতদূর । হইবে, বুঝিতে পারিতেছি না।”
জোহেরা ব্যগ্রভাবে কহিল, “হতাশ হইবেন না-নিশ্চয়ই আপ কৃতকাৰ্য্য হইবেন।”

